З А П И С Н И К

од шеесет и третата седница  на Советот на Општина Богданци

одржана на 30.01.2025 година  
 Седницата се одржа во 12.00 часот во  салата на Советот на Општина Богданци.
 На седницата присуствуваа11 (единаесет) члена на Советот на Општина Богданци од вкупно 11 (единаесет) и тоа: Љупчо Карапеев, Борис Ванчев, Елена Шутарова, Никола Шелдаров, Стојанка Ангелковиќ,  Анила Роглева, Динко Олумчев, Никола Стратров, Стоимир Дронов, Михаил Тодоро и Борис Роглев. Борис Роглев дојде по завршување на првата точка од дневниот ред, а Љупчо Карапеев дојде на втората точка од дневниот ред.
Претседателот на Советот откако констатира дека има кворум за работа и одлучување на Советот ја отвори седницата.
Со материјалите беа доставени и записниците од  60-та, 61-та, 62-та  седница на Советот. 

Претседателот  најпрво отвори дискусија  по записникот од 60– та седница. 

Бидејќи немаше забелешки се премина на гласање по записникот од 60-та седница на Советот. Записникот се усвои со 9 (девет) гласа „За“. 

Потоа отвори дискусија  по записникот од 61– та седница. 

Бидејќи немаше забелешки се премина на гласање по записникот од 61-та седница на Советот. Записникот се усвои со 9 (девет) гласа „За“. 

Отвори дискусија  по записникот од 62– та седница. 

Бидејќи немаше забелешки се премина на гласање по записникот од 62-та седница на Советот. Записникот се усвои со 9 (девет) гласа „За“. 

Претседателот за работа на седницата го предложи следниот 

ДНЕВЕН РЕД
1. Извештај за работа и спроведени активности на ЈОУ Дом на културата „Бранд Петрушев“-Богданци за 2024 година;

2. Разгледување на Програма за работа на ЈОУ Дом на културата „Бранд Петрушев“-Богданци за 2025 година;

3. Предлог-Програма за работа на ЈП „Комунална чистота“-Богданци за 2025 година;

4. Предлог-Одлука за утврдување на висина на бод за исплата на плата на вработените во ЈП „Комунална чистота“-Богданци за 2025 година;

5. Предлог-Одлука за прифаќање на предлог за воспоставување на меѓуопштинска соработка;

6. Предлог-Одлука за формирање на заедничка комисија;

7. Предлог-Одлука за изменување и дополнување на Интегриран план за локален развој на Општина Богданци за 2023-2027;

8. Годишен извештај за реализација на Програмата за активностите на општина Богданци во областа на Локалниот економски развој за 2024 година;

9. Предлог-Одлука за давање согласност за прибавување на Одобрение за потврдување на помошен објект, оранжерија или објект за примарна обработка на земјоделски производи бесправно изградени на земјоделско земјиште (10932/1);

10. Разгледување на барање од детска градинка ЈОУДГ „Коста Поп Ристов Делчев“-Богданци под бр. 03-19/1 од 09.01.2025 година;

11. Извештај за реализација на програмата за финансирање на спортските активности во општина Богданци за 2024 година;
12. Извештај за реализација на програмата за финансирање на културните активности во општина Богданци за 2024 година;
13. Советнички прашања.

Претседателот отвори дискусија по предложениот дневен ред. 
Бидејќи никој не се јави за збор се премина на гласање по дневниот ред.  Дневниот ред се усвои со 9 (девет) гласа „За“.
Точка 1. Извештај за работа и спроведени активности на ЈОУ Дом на културата „Бранд Петрушев“-Богданци за 2024 година
Претседателот отвори дискусија по доставениот Извештај за работа и спроведени активности на ЈОУ Дом на културата „Бранд Петрушев“-Богданци за 2024 година и најпрво му даде збор на Бранко Сапламаев-директор на ЈОУ Дoм на културата „Бранд Петрушев“-Богданци кој го  образложи доставениот извештај.
Дискусија по оваа точка имаа: Елена Шутарова праша до каде е постапката за пополнување на работното место за библиотекар кое беше испразнето поради пензионирање, на што Директорот рече дека од нивна страна навремено е реагирано и пратени се барања до надлежните институции но се уште немаат добиено согласност. Елена Шутарова рече дека треба да се реагира и до надлежното министерство зошто да се затвораат веќе постоечки работни места. Никола Стратров упати честитки за ангажманот на вработените во институцијата и даде предлог да се продлабочи соработката со училиштата во делот на драмски и музички секции и да се организираат настапи на децата од училиштето. Директорот Бранко Сапламаев рече дека се работи и на соработка со училиштата од општината.
Бидејќи немаше други за дискусија се премина на гласање по предложениот извештај. Извештајот се усвои со 9 (девет) гласа „За“.

Пристигна Борис Роглев.
Точка 2. Разгледување на Програма за работа на ЈОУ Дом на културата „Бранд Петрушев“-Богданци за 2025 година
Претседателот отвори дискусија по доставената Програма за работа на ЈОУ Дом на културата „Бранд Петрушев“-Богданци за 2025 година и најпрво му даде збор на Бранко Сапламаев-директор на ЈОУ Дoм на културата „Бранд Петрушев“-Богданци кој ја  образложи доставената програма. 
Пристигна Љупчо Карапеев.
Дискусија по оваа точка имаа: Михаил Тодоров кој упати пофалби за најдобрата институција по број на вработени и упати апел до Министерот за култура и за финансии да се обезбедат согласност за финансиски средства за вработување со цел да не згаснат институциите. Елена Шутарова рече дека може да се прати допис до министерството и од страна на Советот. Никола Стратров рече дека го поздравува потпишувањето на меморандуми за соработка со останатите институции од општината. Никола Шелдаров праша дали е можно и домот на културата од Стојаково да се вклучи  во манифестациите кои се одржуваат од страна на домот од Богданци, на што директорот рече дека биле направени напори но не се успеало, но смета дека доколку се обезбедат дополнителни средства ќе се проба да може да се  вклучи и тој објект. Никола Стратров побара информација за тоа колку средства имало за иновации доделено од страна на министерството, на  што директорот рече дека ќе го извести писмено.
Бидејќи немаше други за дискусија се премина на гласање по предложената програма. Програмата се усвои со 11 (единаесет) гласа „За“.

Точка 3. Предлог-Програма за работа на ЈП „Комунална чистота“-Богданци за 2025 година
Претседателот отвори дискусија по доставената Програма за работа на ЈП „Комунална чистота“-Богданци за 2025 година и најпрво му даде збор на Ристо Иванов-директор на ЈП „Комунална чистота“-Богданци кој ја  образложи доставената програма. 
Дискусија по оваа точка имаа: Михаил Тодоров кој упати сугестија за одржување на паркот и зелените површини во дворот на домот на културата во Стојаково и праша за проектот за поставување на фотоволтаици до каде е постапката. Директорот рече дека проектот бил доставен до одделението за урбанизам, но им било кажано дека било е променет законот. Љупчо Карапеев праша  колку е загубата на вода и дали има некој кој е фатен како краде вода.  Директорот рече дека тој податок ќе  се види најубаво на завршната сметка.
Бидејќи немаше други за дискусија се премина на гласање по предложената програма. Програмата се усвои со 7 (седум) гласа „За“ и 4 (четири) гласа „Воздржан“ (Борис Роглев, Стоимир Дронов, Анила Роглева и Љупчо Карапеев).

Точка 4. Предлог-Одлука за утврдување на висина на бод за исплата на плата на вработените во ЈП „Комунална чистота“-Богданци за 2025 година
Претседателот отвори дискусија по доставената Одлука за утврдување на висина на бод за исплата на плата на вработените во ЈП „Комунална чистота“-Богданци за 2025 година и најпрво му даде збор на Ристо Иванов-директор на ЈП „Комунална чистота“-Богданци кој ја  образложи доставената одлука. 
Бидејќи немаше никој за дискусија се премина на гласање по предложената одлука . Одлуката се усвои со 11 (единаесет) гласа „За“.  

Точка 5. Предлог-Одлука за прифаќање на предлог за воспоставување на меѓуопштинска соработка
Претседателот отвори дискусија по доставената Одлука за прифаќање на предлог за воспоставување на меѓуопштинска соработка и најпрво му даде збор на Митко Влахов од општинската администрација кој ја  образложи доставената одлука. 
Бидејќи немаше никој за дискусија се премина на гласање по предложената одлука . Одлуката се донесе со 11 (единаесет) гласа „За“.  

Точка 6. Предлог-Одлука за формирање на заедничка комисија
Претседателот отвори дискусија по доставената Одлука за формирање на заедничка комисија и најпрво му даде збор на Митко Влахов од општинската администрација кој ја  образложи доставената одлука. 
Бидејќи немаше никој за дискусија се премина на гласање по предложената одлука . Одлуката се донесе со 11 (единаесет) гласа „За“.  

Точка 7. Предлог-Одлука за изменување и дополнување на Интегриран план за локален развој на Општина Богданци за 2023-2027
Претседателот отвори дискусија по доставената Одлука за изменување и дополнување на Интегриран план за локален развој на Општина Богданци за 2023-2027 и најпрво му даде збор на Митко Влахов од општинската администрација кој ја  образложи доставената одлука. 
За дискусија се јави Михаил Тодоров кој ја поздрави меѓу општинската соработка со другите општини и смета дека така треба да се развиваат општините и нагласи дека Општина Богданци од поодамна го увиде тоа и изработи стратегија за туризмот.
Бидејќи немаше никој друг за дискусија се премина на гласање по предложената одлука . Одлуката се донесе со 11 (единаесет) гласа „За“.  

Точка 8. Годишен извештај за реализација на Програмата за активностите на општина Богданци во областа на Локалниот економски развој за 2024 година
Претседателот отвори дискусија по доставениот  Годишен извештај за реализација на Програмата за активностите на општина Богданци во областа на Локалниот економски развој за 2024 година и најпрво му даде збор на Митко Влахов од општинската администрација кој го  образложи извештајот. 

Дискусија по оваа точка имаа: Љупчо Карапеев кој праша дали резервоарот опфатен во точка 3 од извештајот е ставен во функција, на што претставникот од општинската администрација одговори дека добива податоци од финансии дека договорите се реализирани и дека најверојатно е ставен во функција. Стоимир Дронов праша за кој мост точно се мисли за реконструкција на мост на реката Луда Мара и дали предводените 17.000.000 денари се многу, и беше одговорено дека се работи за мостот спрема Стојаково, кој е локален пат и за кој има надлежност општината, а дали се многу или не средствата тоа се гледа по проектот и предмер пресметката кој ја прави лиценцирана фирма. Стоимир Дронов праша дали доколку не се запази рокот за изведба има некои мерки кои се преземаат, на што беше одговорено дека за секој проект има овластено лице кое ја следи реализацијата на договорот.

Бидејќи немаше никој друг за дискусија се премина на гласање по предложениот извештај. Извештајот се усвои со 11 (единаесет) гласа „За“.  

Точка 9. Предлог-Одлука за давање согласност за прибавување на Одобрение за потврдување на помошен објект, оранжерија или објект за примарна обработка на земјоделски производи бесправно изградени на земјоделско земјиште (10932/1)
Претседателот отвори дискусија по доставената Одлука за давање согласност за прибавување на Одобрение за потврдување на помошен објект, оранжерија или објект за примарна обработка на земјоделски производи бесправно изградени на земјоделско земјиште (10932/1) и најпрво и даде збор на Соња Маџирова од општинската администрација која ја  образложи предложената одлука. 
Љупчо Карапеев побара подетално да се објасни и беше кажано дека во одлуката е додадено дека ќе може да се реализира доколку се даде изјава на нотар дека лицето се согласува.

Бидејќи немаше никој друг за дискусија се премина на гласање по доставената одлука. Одлуката се донесе со 11 (единаесет) гласа „За“.  
Точка 10. Разгледување на барање од детска градинка ЈОУДГ „Коста Поп Ристов Делчев“-Богданци под бр. 03-19/1 од 09.01.2025 година
Претседателот отвори дискусија по доставеното барање од детска градинка ЈОУДГ „Коста Поп Ристов Делчев“-Богданци и најпрво и даде збор на Валентина Попова-директорка  детската градинка која го  образложи барањето. 
Дискусија по оваа точка имаа: Елена Шутарова која праша зошто оваа барање не било пред  да се донесе буџетот па да можеле да се предвидат потребните средства. Михаил Тодоров рече дека треба да се направи ребаланс на буџетот за да се предвидат средства, треба да се направи и нова систематизација да се усогласат со број на децата во групата, а не како што е донесена одлука да се зголемува бројот на децата во групите. Валентина Попова рече дека за бројот на децата во групите треба да се размислува и за доградба на објектот бидејќи е зголемен бројот на деца. Анила Роглева рече дека тие како советничка група даваат предлог да се обезбедат средства во висина од 30.000 денари по лице и тоа за шест месеци. Никола Стратров рече дека иако сите советници сега кажуваат дека не знаеле за овој проблем, сепак сите знаеле и затоа се апелираше да се добиваат согласности. Љупчо Карапеев рече дека мора да се најде начин и за проширување на објектот за создавање на услови за групите и истакна дека последните 4 години не е добиена ниедна согласност за вработување во градинката. 
Во однос на втората точка од барањето директорката рече дека се соочуваат со реакција од родителите дека не се правилно наменети субвенционирањата и дека треба да се изнајде начин правично да се опфатат лицата на кои вистинска им е потребна таа помош.

Претседателот рече дека советот ќе треба да донесе некој заклучок по доставеното барање и затоа предложи да се донесе следниот заклучок:

„-Се задолжува Одделението за финансиски прашања при Општина Богданци во координација со детската градинка да изготви предлог акт со кој ќе се обезбедат потребните средства од Буџетот на Општина Богданци за 2025 година  за надоместок на лицата ангажирани со договор на дело во детската градинка и во најдоцна во рок од еден месец да го достави до Советот на општината.

-Се задолжуваат Градоначалникот на општина Богданци, Претседателот на Советот на Општина Богданци, Комисијата за разгледување на барања за социјална помош во соработка со детската градинка и општинската администрација да одржат работни средби преку кои ќе се анализираат  донесените мерки од  точките 6 и 9 од дел V. Финансиски средства од Програмата за мерките и активностите на општина Богданци во областа на социјалната заштита во 2025 година и ќе се предвидат соодветни начини и мерки за реализација  на истите и најдоцна во рок од еден месец да се извести Советот на општината за преземените активности.
-Точките од 6 и 9 од дел V. Финансиски средства од Програмата за мерките и активностите на општина Богданци во областа на социјалната заштита во 2025 година, привремено се одложува од реализација до донесување на соодветно решение или правилник.“


Советниците се согласија со предложениот заклучок и бидејќи немаше други за дискусија се премина на гласање по предложениот заклучок. Заклучокот се донесе со 11 (единаесет) гласа „За“. Михаил Тодоров излезе од седницата.
 Точка 11. Извештај за реализација на програмата за финансирање на спортските активности во општина Богданци за 2024 година
Претседателот отвори дискусија по доставениот Извештај за реализација на програмата за финансирање на спортските активности во општина Богданци за 2024 година и најпрво и даде збор на Венера Зелева од општинската администрација која го  образложи Извештајот. 
Бидејќи немаше никој за дискусија се премина на гласање по доставениот извештај. Извештајот се усвои со 10 (десет) гласа „За“.  Михаил Тодоров не беше во салата кога се гласаше.

Точка 12. Извештај за реализација на програмата за финансирање на културните активности во општина Богданци за 2024 година
Претседателот отвори дискусија по доставениот Извештај за реализација на програмата за финансирање на културните  активности во општина Богданци за 2024 година и најпрво и даде збор на Венера Зелева од општинската администрација која го  образложи Извештајот. 
Бидејќи немаше никој за дискусија се премина на гласање по доставениот извештај. Извештајот се усвои со 10 (десет) гласа „За“.  Михаил Тодоров не беше во салата кога се гласаше.

Точка 13. Советнички прашања
Претседателот рече дека секој советник има право на по две прашања, и бидејќи Градоначалникот не  е присутен  на седницата ќе добијат писмен одговор.

Бидејќи немаше прашања и дневниот ред беше исцрпен претседателот ја затвори седницата.

Бр. 08 -252/1     

     
                                                     Претседател 

30.01.2025 год.

        

  
           на Советот на Општина Богданци

Богданци





                            Борис Ванчев

